Солтүстік Қазақстан облысы
Жамбыл ауданы әкімдігінің                          2021 жылғы  23 сәуірдегі
№97 қаулысымен бекітілген



«Солтүстік Қазақстан облысы Жамбыл ауданы әкімдігінің 
ішкі саясат, мәдениет, тілдерді дамыту және спорт бөлімі»
коммуналдық мемлекеттік мекемесі туралы 
ЕРЕЖЕ

1.Жалпы ережелер

1. «Солтүстік Қазақстан облысы Жамбыл ауданы әкімдігінің ішкі саясат, мәдениет, тілдерді дамыту және спорт бөлімі» коммуналдық мемлекеттік мекемесі (әрі қарай - Мекеме) аудан аумағында ішкі саясат, мәдениет, тілдерді дамыту және спорт саласында жалпы басшылықты және қызметті, сондай-ақ заңнамада көзделген шекте салааралық үйлестіруді және өз құзыретіне жатқызылған қызмет саласында өзге де функцияларды жүзеге асыратын Қазақстан Республикасының мемлекеттік органы болып табылады.
2. Мекеме өз қызметін Қазақстан Республикасының Конституциясына және заңдарына, Қазақстан Республикасының Президенті мен Үкіметінің актілеріне, өзге де нормативтік құқықтық актілерге, сондай-ақ осы Ережеге сәйкес жүзеге асырады. 
3. Мекеме мемлекеттік мекеме ұйымдық-құқықтық нысанындағы заңды тұлға болып табылады, мемлекеттік тілде өз атауы бар мөрі  мен мөртаңбалары, белгіленген үлгідегі бланкілері, сондай-ақ Қазақстан Республикасының заңнамасына сәйкес қазынашылық органдарында шоттары болады.
4. Мекеме азаматтық-құқықтық қатынастарға өз атынан түседі.
5. Мекеме егер заңнамаға сәйкес осыған уәкілеттік берілген болса, мемлекеттің атынан азаматтық-құқықтық қатынастардың тарапы болуға құқығы бар. 
6. Мекеме өз құзыретінің мәселелері бойынша заңнамада белгіленген тәртіппен Мекеме басшысының бұйрықтарымен және Қазақстан Республикасының заңнамасында көзделген басқа да актілермен ресімделетін шешімдер қабылдайды. 
7. Мекеме құрылымы мен штат санының лимиті қолданыстағы заңнамаға сәйкес бекітіледі. 
8. Заңды тұлғаның орналасқан жері: 150600, Қазақстан Республикасы, Солтүстік Қазақстан облысы, Жамбыл ауданы, Преснов ауылы, Дружба көшесі, 8.
9. Мемлекеттік органның толық атауы – «Солтүстік Қазақстан облысы Жамбыл ауданы әкімдігінің ішкі саясат, мәдениет, тілдерді дамыту және спорт бөлімі» коммуналдық мемлекеттік мекемесі.

10. Осы Ереже Мекеменің құрылтай құжаты болып табылады. 
11. Мекеменің қызметін қаржыландыру жергілікті бюджеттен жүзеге асырылады. 
12. Мекемеге кәсіпкерлік субъектілерімен Мекеменің функциялары болып табылатын міндеттерді орындау тұрғысында шарттық қатынастарға түсуге тыйым салынады. 
Егер Мекемеге заңнамалық актілермен кірістер әкелетін қызметті жүзеге асыру құқығы берілсе, онда осындай қызметтен алынған кірістер мемлекеттік бюджеттің кірісіне жіберіледі.

2. Мемлекеттік органның миссиясы, негізгі міндеттері, 
функциялары, құқықтары мен міндеттері

13. Мекеменің миссиясы – аудан аумағында ішкі саясат, мәдениет, тілдерді дамыту және  спорт салаларының қыметтерін жүзеге асыру.
14. Мекеменің міндеттері:
1) қоғамдық саяси тұрақтылықты қамтамасыз ету бойынша мемлекеттік саясатты қалыптастыру және жүзеге асыру, сондай ақ мемлекеттік егемендікті нығайту, қоғамдық үрдістер мен қоғамның бірігуін демократизациялау; 
	2) мемлекеттің ішкі саясатын жүзеге асыру бойынша мемлекеттік және лауазымдық тұлғалардың жұмыстарын, сондай-ақ Қазақстан Республикасы Президентінің, Үкіметтің, облыс пен аудан әкімінің тапсырмаларын үйлестіру; 
	3) қоғамның демократиялық институттарын нығайту, Қазақстанның 2050 жылға дейінгі даму Стратегиясының негізгі басымдықтарын түсіндіру және насихаттау;
	4) ішкі саясат саласындағы тұжырымдамалық негіздер мен практикалық ұсынымдар жасау, азаматтық сәйкестігін қалыптастыру, ауданның ұзақ мерзімді даму басымдылықтарының негізінде қоғамның бірігуін қалыптастыру;
	5) аймақта болып жатқан қоғамдық – саяси үрдістер мен тенденциялардың дамуын жаң-жақты және объективті түрде оқу, жинақтап қорыту және талдау;
6) аудан деңгейінде мемлекеттік ақпараттық саясатты жүзеге асыру, мемлекеттік тапсырысты орындау бойынша жергілікті жерлерде бұқаралық ақпарат құралдарының қызметін үйлестіру; 
	7) аудандағы қоғамдық саяси жағдайларды болжауға бағытталған социологиялық және саяси зерттеулер жүргізу;
	8) қоғамдық бірлестіктермен, саяси партиялармен,қоғамдық – саяси және діни ұйымдармен, кәсіподақтармен, бұқаралық ақпарат құралдарымен, қоғамдар өкілдерімен өзара әрекет жасау;
9) мәдениет, тарихи - мәдени мұра, тіл саясаты салаларында мемлекеттік саясатты іске асыру;

10) мемлекеттік органдардың жұмысын үйлестіру, сондай – ақ мәдениет, тарихи-мәдени мұра, аудан аумағында тіл саясаты саласында іс-шаралар кешенін өткізуді ұйымдастыру:
11) дене шынықтыру және спорт саласындағы мемлекеттік саясатты іске асыру;
12) мемлекеттік органдардың жұмысын үйлестіру, сондай-ақ аудан аумағында дене шынықтыру және спорт саласында іс-шаралар кешенін өткізуді ұйымдастыру;
13) халық арасында салауатты өмір салтын насихаттау;
14) аудан аумағында дене шынықтыру және бұқаралық спортты дамыту;
15) Қазақстан Республикасының заңнамасымен белгіленген тәртіпте Мекемеге жүктелген өзге де міндеттерді жүзеге асыру.
15. Мекеме қолданыстағы заңнамаға және оған жүктелген міндеттермен сәйкес мынадай функцияларды жүзеге асырады: 
1) Қазақстан Республикасы Президенті мен Үкіметтің актілерін, ішкі саясат, мәдениет, тілдерді дамыту және спорт саласындағы әкімдік қаулаларын, облыс пен аудан әкімінің шешімдерін, өкімдерін және  тапсырмаларын орындауды қамтамасыз етеді; 
2) Өз құзіретіне кіретін мәселелер бойынша әкімдік қаулыларының, аудан әкімінің шешімдерінің, аудандық бағдарламалар мен ауданның әлеуметтік-экономикалық даму жоспарларының жобаларын әзірлейді;
3) Өз құзіретіне кіретін сұрақтар бойынша ақпараттық-сараптамалық материалдар мен құжаттарды әзірлеу; 
4) Аудан әкімдігінің және басқа да консультативтік-мәжілістік органдардың отырыстарына қатысады;
5) Республикалық, облыстық, аудандық қоғамдық-саяси және мәдени іс-шараларды саяси қамтамасыз етуді жүргізеді;
6) Этносаралық қатынастар, Қазақстан Республикасындағы адам құқықтары мен еркіндіктерін қамтамасыз ету және сақтау саласындағы республикалық, аймақтық бағдарламаларды жүзеге асыруға қатысады;
7) Мәліметтердің ақпараттық жиынтығын қалыптастыру, жинақтап қорыту және топтастыру бойынша жұмыстарды ұйымдастырады;
8) Саяси партиялармен, ұлттық мәдени бірлестіктермен, құқық қорғау, діни және басқа да қоғамдық ұйымдармен байланыстарды жүзеге асырады;
9) Аудандағы ішкі саяси тұрақтылық пен саяси процестерді демократизациялауға бағытталған республикалық және аймақтық ғылыми-практикалық іс-шараларды дайындауға және өткізуге қатысады;
10) Ауданда мемлекеттік жастар саясатын іске асыруды қамтамасыз ету;
11)  Заңды тұлға белгілері жоқ, аз санды діни топтар және діни-ағартушылқ қызметтері арқылы қандайда бір дін оқуларды таратуды және насихаттауларды жүзеге асыратын шетел азаматтардың қызметтеріне мониторинг жүргізу;


12) аудандық деңгейде ақпараттық-насихат іс-шараларын жүзеге асыру;
13) мемлекеттік рәміздер бойынша аудандық комиссияның жұмысын ұйымдастырады; 
14) аудандық діни бірлестіктермен байланыс жөніндегі Кеңестің жұмысын ұйымдастырады;
15) үкіметтік емес ұйымдармен ынтымақтастық және өзара әрекет жасау жөніндегі Кеңестің жұмысын ұйымдастырады;
16) аудандық қоғамдық келісім Кеңесінің жұмысын ұйымдастырады;
17) аудандық жастар істері жөніндегі Кеңестің жұмысын ұйымдастырады;
18) аудандық әйелдер істері және отбасылық-демографиялық саясаты жөніндегі комиссияның жұмысын ұйымдастырады;  
19) сыбайлас жемқорлыққа қарсы мәдениетті қалыптастыру бойынша жұмысты жұргізеді;
20) ауданның мәдени - демалыс ұйымдарының қызметін жүзеге асыру және үйлестіру;
21) аудан аумағында мәдениет  саласындағы қызметті ғылыми – әдістемелік қамтамасыз етуді жүзеге асыру;
22) мемлекеттік мәдениет ұйымдарының театр, музыка өнерін, кітапхана және мұражай ісін дамыту жөніндегі қызметін қолдау және үйлестіру;
23) меншік нысанына қарамастан шығармашылық одақтармен және басқа да ұйымдармен мәдениет мәселелері бойынша өзара іс-қимыл жасау;
24) ауданның мемлекеттік мәдениет ұйымдарын құру, қайта ұйымдастыру және тарату жөнінде аудан әкімдігіне ұсыныс енгізу;
25) Халыққа қызмет көрсетудің түрлі салалары мен әлеуметтік салаға мемлекеттік тілді енгізу жөніндегі шараларды іске асыру, халық  арасында мемлекеттік тілді насихаттау;
26) мемлекеттік тіл саясатының тиімділігін арттыру жөніндегі ұсыныстарды әзірлеу және іске асыру, мемлекеттік тілдің және Қазақстан халқының басқа да тілдерінің қоғамдық қолдану саласын кеңейту мен дамыту жөніндегі кешенді шаралар;
27) театр, музыка, хореографиялық, бейнелеу және басқа да өнер түрлерін, халық шығармашылығы мен көркемөнерпаздарын дамыту;
28) халықтың рухани тәрбиесіне және мәдени – танымдық демалуына ықпал ететін кино, бейне өнімдерін кеңінен пайдалану жөніндегі жұмысты ұйымдастыру;
29) мәдениет ұйымдары мен мекемелерінің материалдық-техникалық базасын нығайту және жағдайын қаржыландыру жөніндегі іс-шараларды жүзеге асыру;
30) мемлекеттік және мемлекеттік емес ұйымдарға тілдерді қолдану мен дамытудың мемлекеттік бағдарламасын іске асыруда мемлекеттік тілде 


іс жүргізу, халықтың әртүрлі жастағы топтарына мемлекеттік тілді оқытуды ұйымдастыру бөлігінде практикалық және әдістемелік көмек көрсету;

31) аудармашыларға, мемлекеттік тілде іс жүргізу жөніндегі бас маманға, қазақ тілі үйірмелерінің басшыларына практикалық көмек көрсету;
32) мәдениет мекемелерінің желісін сақтау жөніндегі іс-шараларды әзірлеу және жүзеге асыру;
33) ауданда халыққа кітапханалық қызмет көрсетуді жақсартуды қамтамасыз ету;
34) белгіленген тәртіпте концерттік қызметті ұйымдастыру, ауданның жеке орындаушылары, көркем ұжымдардың гастрольдерін өткізуге жәрдемдесу;
35) аудан аумағында әлем халықтарының тілдерін дамыту;
36) аудан аумағында халықтық дәстүрлер мен салттарды сақтау, насихаттау, сондай-ақ жаңа көркемөнерпаздар ұжымдарын құру;
37) белгіленген тәртіппен мәдениет саласында конкурстар, байқаулар, көрмелер және басқа да іс-шаралар өткізуді ұйымдастыру;
38) заңнамада белгіленген тәртіппен және өз құзыреті шегінде атақ беру, дипломдар, сыйлықтар, грамоталар, бағалы сыйлықтар беру туралы мәселелерді шешу;
39) дене шынықтыру мен спортты дамытудың аудандық жоспарларын әзірлейді және іске асырады;
40) спорт түрлері бойынша, оның ішінде ұлттық, техникалық және қолданбалы түрлері, бұқаралық спорт бойынша аудандық жарыстар өткізуді жүзеге асырады;
41) әртүрлі спорт түрлері бойынша аудандық құрама командаларды дайындауды және олардың облыстық және республикалық жарыстарда өнер көрсетуін қамтамасыз етеді;
42) аудан аумағында бұқаралық спорт және ұлттық спорт түрлерін дамытады;
43) аудандық мамандандырылған оқу-спорт мекемелерінің қызметін үйлестіреді;
44) спорттық разрядтар мен санаттарды береді: екінші және үшінші, жасөспірімдер арасындағы бірінші, екінші және үшінші, біліктілігі жоғары және орта деңгейдегі екінші санатты жаттықтырушы, біліктілігі жоғары деңгейдегі екінші санатты нұсқаушы-спортшы, біліктілігі жоғары деңгейдегі екінші санатты әдіскер, спорт төрешісі;
45) аудандық спорттық-бұқаралық іс-шаралардың Күнтізбелік жоспарын әзірлейді, бекітеді және іске асырады;
46) аудан аумағында спорт ұйымдарының қызметін үйлестіреді;
47) аудан аумағында спорттық іс-шараларды ұйымдастыруды және өткізуді үйлестіреді;
48) ауданда дене шынықтыру мен спортты дамыту бойынша мәліметтерді талдайды және облыстық атқарушы органға ұсынады;
49) спорт резервін даярлау бойынша жұмыс жүргізеді;

50) мүгедектердің дене шынықтыру-спорт бірлестіктерімен бірлесіп, аудан деңгейінде спорттық іс-шаралар өткізуді, сондай-ақ мүгедектер арасында облыстық жарыстарға дайындықты ұйымдастырады;
51) заңнамада белгіленген тәртіппен және өз құзыреті шегінде аудандық спорттық және басқа да іс-шаралардың жеңімпаздарына, спорт ұйымдарының қызметкерлеріне атақ беру, дипломдармен, сыйлықтармен, бағалы сыйлықтармен марапаттау туралы мәселелерді шешеді, жаттықтырушы-оқытушылар құрамына санат беру туралы өтініш жасайды.;
52) мемлекеттік қызметтер көрсетеді;
53) Қазақстан Республикасының қолданыстағы заңнамасына сәйкес өзге де функцияларды жүзеге асырады.
16. Мекеменің белгіленген заңнамалық тәртіпте келесі құқықтары бар:
1) заңнамада белгіленген тәртіппен мемлекеттік органдардан, ұйымдардан, олардың лауазымды адамдарынан қажетті ақпарат пен материалдарды сұратуға және алуға;
2) қолданыстағы заңнамалық актілерде көзделген өзге де құқықтарды жүзеге асыруға құқығы бар. 
Мекеме белгіленген заңнамалық тәртіпте міндетті:  
1) жеке тұлғалардың және заңды тұлғалар өкілдерінің өтініштерін, прокурорлық ден қою актілерін, өз құзыретіндегі мәселелер бойынша сұрауларды заңда белгіленген мерзімде қарауды қамтамасыз етуге міндетті;
2) Мекемеге қолданыстағы заңнамамен басқа да міндеттер жүктелуі мүмкін.

3. Мемлекеттік органның қызметін ұйымдастыру

17. Мекемеге басшылықты Мекемеге жүктелген міндеттердің орындалуына және оның функцияларын жүзеге асыруға дербес жауапты болатын басшы жүзеге асырады.
18. Мекеме басшысын қолданыстағы заңнамаға сәйкес аудан әкімі қызметке тағайындайды және қызметтен босатады.
19. Мекеме басшысының орынбасарлары жоқ.
20. Мекеме басшысының өкілеттігі:
1) «Мекемеге басшылықты жүзеге асырады: Мекеменің жұмысын ұйымдастырады, үйлестіреді және бақылайды;
2) Мекеме қызметін ақпараттық-талдау, ұйымдастыру-құқықтық, материалдық-техникалық және қаржылық қамтамасыз етуді ұйымдастырады;
3) бюджет қаражатының мақсатты пайдаланылуын қамтамасыз етеді;
4) Мекеме қызметін қамтамасыз ету және оған жүктелген міндеттерді орындау мақсатында мемлекеттік сатып алуды өткізуді ұйымдастырады;
5) Мекеме қызметкерлерін іссапарға жіберу, демалыс беру, материалдық көмек көрсету, даярлау (қайта даярлау), біліктілігін арттыру, көтермелеу, үстемеақы төлеу және сыйақы беру мәселелерін шешеді;


6) Мекеменің құзыреті шегінде аудан әкімдігінің, әкімінің нормативтік құқықтық актілерінің, құқықтық актілерінің жобаларын әзірлеуді ұйымдастырады;
7) Мекеме қызметкерлерінің міндеттері мен өкілеттіктерін белгілейді;
8) Мекеме қызметкерлерін қызметке тағайындайды және қызметтен босатады, өз құзіретіне жатқызылған еңбек қатынастары туралы мәселелерді шешеді;
9) Мекеме қызметкерлеріне көтермелеу және тәртіптік жаза қолдану мәселелерін шешеді;
10) Мекеме бұйрықтарына қол қояды;
11) барлық мемлекеттік органдарда және өзге де ұйымдарда Мекеме атынан өкілдік етеді;
12) ерлер мен әйелдердің тең құқықтарының және тең мүмкіндіктерінің мемлекеттік кепілдіктері туралы заңнаманың сақталуын қамтамасыз етеді;
13) сыбайлас жемқорлыққа қарсы іс-қимыл бойынша шаралар қабылдайды, Мекеме қызметкерлерінің сыбайлас жемқорлыққа қарсы заңнаманың сақтауына дербес жауапты болады;
14) заңнамаға сәйкес өзге де өкілеттіктерді жүзеге асырады.
Мекеме басшысы болмаған кезеңде оның өкілеттіктерін қолданыстағы заңнамаға сәйкес оны алмастыратын тұлға орындайды.

4. Мемлекеттік органның мүлкі

21. Мекеменің заңнамада көзделген жағдайларда жедел басқару құқығында оқшауланған мүлкі болу мүмкін.
Мекеменің мүлкі оған меншік иесі берген мүлік, сондай-ақ өз қызметі нәтижесінде сатып алынған мүлік (ақшалай кірістерді қоса алғанда) және Қазақстан Республикасының заңнамасында тыйым салынбаған өзге де көздер есебінен қалыптастырылады.
22. Мекемеге бекітілген мүлік ауданның коммуналдық меншігіне жатады.
23. Егер заңнамада өзгеше көзделмесе, Мекеменің өзіне бекітілген мүлікті және қаржыландыру жоспары бойынша өзіне бөлінген қаражат есебінен сатып алынған мүлікті өз бетімен иеліктен шығаруға немесе оған өзгедей тәсілмен билік етуге құқығы жоқ.

5. Қарым-қатынастар

24. Мекеменің құрылтайшысы Солтүстік Қазақстан облысы Жамбыл ауданының әкімдігі болып табылады.
Мекеменің тиісті саланың уәкілетті органы жоқ.
Құрылтайшының орналасқан жері: индексі 150600, Қазақстан Республикасы, Солтүстік Қазақстан облысы, Жамбыл ауданы, Преснов ауылы, Дружба көшесі, 10.


Құрылтайшы Ережеге өзгерістер мен толықтырулар енгізеді, бекітеді, Мекемені қайта ұйымдастыру және тарату туралы шешім қабылдайды.
Осы Ережеге өзгерістер мен толықтырулар енгізу тәртібі Қазақстан Республикасының қолданыстағы заңнамасына сәйкес айқындалады. 
Мекеменің құрылтайшымен, мемлекеттік мүлік жөніндегі уәкілетті органмен, Мекеменің әкімшілігімен және ұжыммен өзара қарым-қатынастары Қазақстан Республикасының қолданыстағы заңнамасына сәйкес айқындалады.

6. Мемлекеттік органның жұмыс тәртібі

25. Мекеменің жұмыс тәртібі Мекеменің жұмыс регламентімен белгіленеді және Қазақстан Республикасының еңбек заңнамасының нормаларына қайшы келмеуі тиіс.

7. Мемлекеттік органды қайта ұйымдастыру және тарату

26. Мекемені қайта ұйымдастыру және тарату Қазақстан Республикасының заңнамасына сәйкес жүзеге асырылады.
27. Таратылған мемлекеттік заңды тұлғаның кредиторлардың талаптарын қанағаттандырғаннан кейін қалған мүлкін құрылтайшы қайта бөледі.
[bookmark: _GoBack]
